
				এই পাতাটির মুদ্রণ সংশোধন করা প্রয়োজন। 
চিঠিপত্র » Š ግ
অথচ . এইজন্যে কালোয়া বিভাগ পত্তনের সময় পিছিয়ে যাচে । জমিদারী বৎসরের প্রথম হতেই কাজ আরম্ভ হলে স্বব্যবস্থা হয়। তাই আজই আমি শিলাইদহের ম্যানেজারকে এ সম্বন্ধে তাড়া দিয়েছি । তোমরাও কালোয়ায় নলিনীকে নিযুক্ত করবার অনুমতি তাকে পাঠিয়ে দিতে দেরি কোরে না। অামিও শীঘ্রই অার একবার শিলাইদ ও পতিসরে গিয়ে বিভাগের কাজকর্ম পরিদর্শন ও অালোচনা করবার সংকল্প করেচি। বিভাগটাকে সচল ও সফল করবার দিকে আমার একটু বিশেষ ঝোক আছে।
এখানে এসে গল্পটা আর একটু এগিয়ে নিয়ে যাব ভেবেছিলুম— সে হলন । এখানে এলেই কাজের আবৰ্ত্তের মধ্যে পড়ে যাই— লেখায় মন দিতে পারি নে। গল্পটাকে ওর অন্ত্যেষ্টিসৎকার পর্য্যন্ত যতক্ষণ না পৌছে দিতে পারি ততক্ষণ মনটা ভিতরে ভিতরে উদ্বিগ্ন হয়ে থাকে। সংসারে বাস্তবের অভাব নেই তার উপরে আবার এই সব অবাস্তবের
বোঝা ।
এবারকার সবুজপত্রে আমি ত টীকাটিপ্পনি আরম্ভ করিয়ে দিয়েচি । এবার থেকে ওটাকে বরাবর চালিয়ে নিয়ে
যেয়েt |
আমি খুব সম্ভব কাল কলকাতায় যাব । ইতি বুধবার ।
স্ত্রীরবীন্দ্রনাথ ঠাকুর

				 এই পাতা শেষ সম্পাদিত হয়েছে ০৯:১২টার সময়, ১৯ জুলাই ২০১৮ তারিখে।

